
Federación Galega de Dano Cerebral:

Quen somos e que facemos?
 
 



QUEN SOMOS?

A Federación Galega de Dano Cerebral (FEGADACE) é a entidade que reúne, desde 2007, ás cinco
asociacións galegas de dano cerebral adquirido (ADACECO na Coruña, ADACE en Lugo, Alento en
Vigo, Renacer en Ourense e Sarela en Santiago), unha discapacidade que resulta, na maioría dos
casos, da irrupción dun ictus ou dun accidente de tráfico. Somos algo máis de 2.000 persoas socias
en toda Galicia, das que 1.207 son persoas con dano cerebral adqurido.

FEGADACE coordina e representa ás súas cinco asociacións e desenvolve proxectos de
sensibilización, información, formación, prevención, investigación e incidencia, entre outros. 

A Federación está declarada Asociación de Utilidade Pública desde decembro de 2013. Formamos
parte de FEDACE (a Federación Española de Daño Cerebral), do CERMI Galicia e da EAPN Galicia.

As nosas asociacións prestan servizos de atención terapéutica especializada para persoas con dano
cerebral adquirido e as súas familias. Traballan principalmente nas áreas da recuperación funcional,
da autonomía persoal, da inclusión social e da orientación e apoio ás familias a través de servizos
de atención diúrna, atención ambulatoria, atención ocupacional e residencial.

A nosa misión defínese así:
 

Fegadace é a entidade social que une, dinamiza e representa o movemento
asociativo do dano cerebral en Galicia, cuxo obxectivo é desenvolver a acción

social, institucional e técnica para acadar a autonomía e a mellora da
calidade de vida das persoas con dano cerebral e das súas familias.

 
 

https://www.fegadace.org/


QUE É O DANO CEREBRAL ADQUIRIDO?

O dano cerebral adquirido é unha lesión que se produce nas estruturas cerebrais de forma súbita
en persoas que naceron sen dano ningún no cerebro.

Esta lesión pode estar causada por unha enfermidade (ictus, tumor cerebral, anoxia, doenza
metabólica...) ou por un traumatismo cranioencefálico (motivado por un accidente de coche,
laboral, un golpe, unha caída...), e provoca un amplo abano de secuelas que se presentan con
diferente intensidade e en distinta medida en función da persoa. Moitas veces é difícil detectalas, e
por iso se lle chama "discapacidade invisible" e "epidemia silenciosa".

Trátase dunha discapacidade recente, principalmente por dous motivos: o desenvolvemento da
atención médica de urxencias (que salva vidas que antes se perdían por un ictus ou unha lesión,
pero que sobreviven con secuelas) e o incremento da incidencia do ictus (por causa do
envellecemento poboacional e cambios nos hábitos de vida).

Calcúlase que hai 35.756 persoas con dano cerebral adqurido en Galicia (420.065 en toda España)
e que cada ano se producen arredor de 7.000 novos casos.

O ICTUS
O ictus tamén se denomina ACV (accidente cerebrovascular), ataque cerebral ou apoplexía.
Prodúcese cando se interrompe ou reduce drasticamente a subministración de sangue a unha
parte do cerebro, privando aos tecidos do cerebro de osíxeno e alimento. As células do cerebro
comezan a morrer en cuestión de minutos.

O ictus é o causante do 78% dos casos de dano cerebral adquirido.

SÍNTOMAS DE ALARMA DO ICTUS
Cando se produce un ictus é fundamental actuar rapidamente. Os avances en Neuroloxía permiten
minimizar as súas secuelas se a intervención se produce nas primeiras tres horas pero, canto máis
se tarda en aplicar o tratamento, máis risco hai de que esas secuelas permanezan coa persoa,
provocándolle un dano cerebral adquirido.

A clave para unha rápida intervención é o coñecemento e identificación dos síntomas de alarma do
ictus, que se resumen nos 3F: FALA, FORZA E FACIANA, e poñerse en contacto inmediato cos
servizos de emerxencias (112) ou urxencias médicas (061). 

https://www.fegadace.org/que-e-o-dano-cerebral-adquirido-gal.html
https://www.fegadace.org/causas-do-dano-cerebral-adquirido-gal.html
https://www.fegadace.org/consecuencias-do-dano-cerebral-gal.html
https://www.fegadace.org/ictus-dano-cerebral-gal.html


INVESTIGACIÓN

A promoción da investigación social e epidemiolóxica sobre o dano cerebral é un dos principais
obxectivos de FEGADACE. Por iso se está facendo un importante esforzo para realizar estudos que
nos permitan xerar coñecemento acerca desta problemática, coa fin de dispoñer de información e
coñecemento cientificamente avalado e contrastado que permita o deseño de programas,
proxectos e intervencións cada vez mais adaptados ás necesidades reais do colectivo, así como
exercer unha incidencia política argumentada e contrastada para a elaboración de políticas e
programas públicos sociosanitarios que dean a resposta necesaria ás demandas reais do noso
colectivo. Ata o momento promovemos os seguintes estudos:
●  O coidado informal no dano cerebral adquirido: impacto na saúde e calidade de vida das
persoas coidadoras. Análise en clave de desigualdade de xénero
● Retorno social do investimento en atención sociosanitaria a persoas con dano cerebral e as súas
familias
● Analizando o coñecemento da diagnose e recursos das persoas con dano cerebral, medindo a
cobertura das necesidades do colectivo 

QUE FACEMOS? (I)

SENSIBILIZACIÓN, COMUNICACIÓN E DIVULGACIÓN

O dano cerebral adquirido continúa a ser unha discapacidade pouco coñecida. Tamén as súas
causas e orixe, así como necesidades de atención. FEGADACE esfórzase cada día por dar a coñecer
a dimensión desta problemática e o seu impacto nos proxectos de vida das persoas con dano
cerebral e as súas familias. Tamén por divulgar entre a sociedade galega como previr as principais
causas desta discapacidade e como proceder unha vez se produce o dano. Algunhas mostras deste
labor son:
● Organización periódica de ciclos de sesións, actividades e encontros informativos.
● Campañas de prevención e de sensibilización como O importante é chegar ben: Camiñando Polo
Dano Cerebral, Eu non son o meu dano cerebral, Punto e seguido. A vida despois do dano cerebral
adquirido, Que sabemos do ictus? ou Ictus, a principal causa do dano cerebral.
● Ciclo de cine ‘Visións sobre o dano cerebral adquirido no cinema’.
●  Edición de guías (como Cousas que debes saber sobre o Dano Cerebral Adquirido cando o teu
familiar está no hospital), videotitoriais (como os de hixiene oral) e folletos informativos.
● Celebración de encontros científico-académicos como a Xornada anual sobre o Dano Cerebral.

https://www.fegadace.org/investigacion-dano-cerebral-galicia-gal.html#estudo-mulleres-coidadoras
https://www.fegadace.org/investigacion-dano-cerebral-galicia-gal.html#retorno-social
https://www.fegadace.org/investigacion-dano-cerebral-galicia-gal.html#conhecemento-ictus
https://www.fegadace.org/prevencion-dano-cerebral-galicia-gal.html#chegar-ben
https://www.fegadace.org/sensibilizacion-dano-cerebral-galicia-gal.html#non-son-o-meu-dano-cerebral
https://www.fegadace.org/sensibilizacion-dano-cerebral-galicia-gal.html#punto-e-seguido
https://www.fegadace.org/sensibilizacion-dano-cerebral-galicia-gal.html#que-sabemos-do-ictus
https://www.fegadace.org/prevencion-dano-cerebral-galicia-gal.html#ictus-principal-causa
https://www.fegadace.org/sensibilizacion-dano-cerebral-galicia-gal.html#mundo-reves
https://www.fegadace.org/formacion-dano-cerebral-galicia-gal.html#coidados-atencion-dano-cerebral
https://www.fegadace.org/formacion-dano-cerebral-galicia-gal.html#hixiene-oral
https://www.fegadace.org/divulgacion-gal.html#xornadas-dano-cerebral


ACTIVIDADES DE APOIO AO MOVEMENTO ASOCIATIVO

Realización de actividades e intervencións dirixidas a apoiar e complementar a acción das
asociacións federadas, no que respecta especialmente á consolidación organizacional, crecemento
e fortalecemento do movemento asociativo, fomento da cohesión e adhesión ao movemento
asociativo autonómico como unha causa común de defensa dos dereitos das persoas con dano
cerebral (formacións, encontros e xuntanzas de persoas con dano cerebral adquirido e familias,
xornadas...).
 
INCIDENCIA POLÍTICA

Somos membro activo e con participación dinámica en entidades de segundo nivel (CERMI- Galicia,
EAPN Galicia, FEDACE, GEAccounting). Realizamos apoio ao desenvolvemento lexislativo e
normativo a través das accións de incidencia política co goberno autonómico e locais, así como
desde a implicación en grupos de traballo de diversa configuración (tanto coa administración
pública como cos demais actores sociais e da discapacidade de Galicia), como o Consello Asesor de
Pacientes do Sergas. 
 
FORTALECEMENTO INSTITUCIONAL

Proxectos que teñen como obxectivo reforzar cuantitativa e cualitativamente as capacidades
técnicas de FEGADACE: alianzas estratéxicas con outras entidades e plataformas de coordinación e
acción do sector social e da discapacidade, accións de captación e diversificación de fondos para
financiación das actuacións realizadas polo movemento asociativo ao completo.
 
PREMIO FEGADACE - MIGUEL BLANCO

O Premio FEGADACE ten a súa orixe nos recoñecementos entregados en 2012, no I Foro de
Familias de Persoas con Dano Cerebral, a diferentes persoas especialmente implicadas no traballo
das asociacións e ao psicólogo clínico Miguel Anxo García. Estes recoñecementos
institucionalizáronse a través do premio, que recoñece anualmente o traballo e a traxectoria dun
axente social implicado na defensa do colectivo e na sensibilización sobre o dano cerebral
adquirido. En 2016 a Xunta Directiva da Federación aprobou o cambio de nome do galardón para
lembrar ao neurólogo Miguel Blanco, falecido repentina e prematuramente en outubro de 2015.
 
FORMACIÓN

FEGADACE organiza accións de formación para as persoas con dano cerebral, familiares e
coidadoras, equipos profesionais, voluntariado... co obxectivo de mellorar as súas capacidades e
incrementar a calidade dos coidados que reciben as persoas con dano cerebral. A Federación
adoita colaborar con outros organismos, entidades e institucións para ampliar a recepción destas
actividades e para xerar recursos especializados. Ademais, FEGADACE puxo en marcha a Escola
Dano Cerebral online.

QUE FACEMOS? (II)

https://escola.fegadace.org/


1) PROXECTO RUMBO: SERVIZOS SOCIOSANITARIOS DE PROXIMIDADE 

- Servizos sociosanitarios de Logopedia e Terapia Ocupacional.
- Realización de actividades formativas que fomenten o empoderamento e a autonomía das
persoas con dano cerebral adquirido e as súas familias. 
- Información, orientación e asesoramento en: accesibilidade na vivenda, recursos dispoñibles,
promoción da cidadanía activa.
- Impulso da participación comunitaria mediante xornadas de sensibilización e lecer inclusivo.
 
2) PROMOVE, ENTENDE, ACTÚA

Programa global no marco do que desenvolvemos as principais accións informativas, de
sensibilización e de prevención. Apoiándoo axudádesnos a organizar máis sesións formativas, a
chegar a máis lugares coas nosas campañas, a expandir os públicos das xornadas divulgativas... 

- Sesións informativas para a cidadanía en xeral ou enfocadas a colectivos específicos.
- Obradoiros informativos no ámbito escolar cuxos contidos e metodoloxía se organizan en función
da idade do alumnado.
- Exposición fotográfica 'Punto e seguido. A vida despois do dano cerebral adquirido'.
- Formación online ou presencial a través da Escola Dano Cerebral.
- Outras accións culturais e deportivas que se programan en función das alianzas establecidas.
 
3) TODAS AS IDEAS E PROPOSTAS SON BENVIDAS!

Hai algunha das nosas liñas de traballo que vos resultara de maior interese que as que vos
propoñemos? Somos todo oídos! Encataríanos resolver calquera dúbida que teñades e estudar vías
de colaboración cos proxectos que vos resultaran máis interesantes. Contádenos!

PROPOSTA DE ACTIVIDADE



Moitas grazas 
pola vosa atención!

Federación Galega de Dano Cerebral
 Rúa Galeras, 17, 2º, Despacho 5
 15705 Santiago de Compostela

 fegadace@fegadace.org
www.fegadace.org

 Facebook: Fegadace Galicia
 Twitter: @fegadacegalicia

 Instagram: @fegadacegalicia

https://www.fegadace.org/
https://www.facebook.com/Fegadace-Galicia-881959101839642
https://twitter.com/fegadacegalicia
https://twitter.com/fegadacegalicia

